
Voortgesette bedrywighede

Omset 3 007 2 759 5 960

Verdienste per gewone aandeel (VS-sent) 812 501 2 014

Wesensverdienste per gewone aandeel (VS-sent) 311 28 143

Kernwesensverdienste per gewone aandeel (VS-sent) 454 214 546

Kommentaar 
September 2023 was die vierde herdenking van Prosus se 
notering op Euronext Amsterdam en die totstandkoming van 
Europa se grootste verbruikersinternet-maatskappy. Verlede 
jaar het die Groep hom daartoe verbind om Prosus se 
gekonsolideerde e-Handelswinsgewendheid in die eerste 
helfte van FJ25 (1H25) te bereik; die onbeperkte 
aandeelterugkoopprogram voort te sit; die struktuur te 
vereenvoudig deur die kruisbesit te verwyder; en te fokus op 
waarde in die Groep se portefeulje van bates. As ons 1H24 in 
oënskou neem, sien ons dat beduidende vordering met al 
hierdie ondernemings gemaak is.

Gekonsolideerde inkomste uit voortgesette bedrywighede het met 9% (14%) tot VS$3mjd gegroei. 
Die grootste bydraes was afkomstig van Geklassifiseerde Advertensies, Kosaflewering, en 
Betalings en Fintech. e-Handelsverwante gekonsolideerde handelsverliese uit voortgesette 
bedrywighede het in 1H24 met VS$232m tot VS$38m afgeneem namate kostebesnoeiings en 
verbeterde doeltreffendheid begin deurwerk het. Die afname in handelsverliese vir hierdie 
segment vanaf ŉ hoogste vlak van VS$270m in 1H23 weerspieël ons versnelde benadering om 
die winsdrempel te bereik. Sterk vrye kontantinvloei van VS$597m is aangeteken.

www.naspers.com

Kernwesensverdienste het VS$0.9mjd beloop – ŉ toename van 90% (112%). Dit was hoofsaaklik 
te danke aan groter winsgewendheid van ons gekonsolideerde e-handelsbesighede en 
ekwiteitsverantwoorde beleggings. Dit was hoofsaaklik toe te skryf aan Tencent, en hoër netto 
rente-inkomste gedurende die tydperk. 

Die groeikoerse wat hierin bespreek word, verteenwoordig ŉ vergelyking tussen 1H24 en 
1H23, tensy anders vermeld. Persentasies tussen hakies verteenwoordig groei in plaaslike 
geldeenheid-terme, met uitsluiting van die impak van samesmeltings en verkrygings, en gee ŉ 
duideliker beeld van die onderliggende bedryfsprestasie van ons ondernemings. 

Die Groep se Prosus-e-handelsbesighede het gedurende 1H24 omsetgroei gehandhaaf en 
winsgewendheid verder verbeter, en ons raak al hoe meer oortuig dat ons vinniger ons 
mikpunte sal bereik. 

Na jare van investering en groei het ons ondernemings skaal verkry en winsgewendheid 
verbeter. Ons streef daarna om ongeëwenaarde groei te handhaaf terwyl ons steeds groter 
winsgewendheid nastreef. Met inagneming van beter resultate in die huidige tydperk, verwag 
ons om vroeër as 1H25 ons strewe na gekonsolideerde Prosus-e-Handelswinsgewendheid te 
verwesenlik. Ons mikpunt is nou om in 2H24 winsgewend te word. Die doelwit is om voort te 
bou op die sterk momentum wat in onlangse tydperke verkry is, winsgewendheid in elke 
daaropvolgende tydperk te verhoog en goeie marges te bereik.

Op 30 September 2023 het die voortgesette onbeperkte aandeelterugkoopprogram die netto 
aandeeltelling met 14% verminder en VS$25mjd vir ons aandeelhouers gegenereer. Dit is 
gegrond op die vernouing van die diskonto en ‘n toename in die netto batewaarde (NBW) per 
aandeel. In dieselfde maand het ons die verwydering van die kruisbesit afgehandel, wat 
oorweldigende steun van aandeelhouers ontvang het. Ten slotte bou ons steeds voort om 
waarde vir aandeelhouers in die onderliggende bates van ons portefeulje te realiseer.

Die nakoming van ons verpligtinge sal tot betekenisvolle langtermyn waardeskepping en 
aandeelhouersopbrengste lei.

Die Kosaflewering-segment het sy sterk prestasie voortgesit, met omsetgroei wat sy 
portuurgroep voor is, en ŉ beduidende verbetering in winsgewendheid getoon het. iFood het 
volgehoue momentum in die kern-restaurant-kosafleweringsbesighede en ŉ meer deurdagte 
benadering tot sy uitbreidings in die kruidenierswaremark gevolg. iFood se fundamentele 
winsgewendheidsmarges is vergelykbaar met sy internasionale eweknieë en marges sal 
verder uitbrei. 

OLX in Europa se geklassifiseerde advertensiebesigheid het groei en groter winsgewendheid 
behaal, danksy verbeterde bedryfsmaatstawwe en sterk prestasie in die betaling-en-
versending-afdeling. Na ons strategiese besluit om OLX Autos (die motortransaksie-besigheid) 
van die hand te sit, het ons vordering gemaak om transaksies in verskeie markte te finaliseer. 
Waar kopers nie geïdentifiseer is nie, het ons met sluitingsprosesse begin en voorraad 
gelikwideer.

Betalings en Fintech het betekenisvolle groei in die kern-betalingsdiensverskafferbesigheid behaal, 
hoofsaaklik afkomstig van die Indiese betaalbesigheid, Turkye (Iyzico) en die Indië-gebaseerde 
kredietbesigheid. Die gekonsolideerde handelsverlies het vernou danksy verbeterde 
winsgewendheid in Global Payments Organisations (GPO), lyzico en besparings deur nuwe 
inisiatiewe in PayU Indië. PayU het die verkoop van GPO vir VS$610m aangekondig, wat na 
verwagting in die eerste helfte van die 2024-kalenderjaar afgehandel sal word. PayU GPO se 
finansiële resultate is by voortgesette bedrywighede ingesluit.

In die opvoedkundige tegnologie-afdeling (Edtech) het Stack Overflow se monetiseringsinisiatiewe 
die verwagtinge vertraag. Ons het ‘n verdere waardedaling in 1H24 aangeteken. Stack Overflow 
het aansienlike stappe geneem om sy bedryfsprofiel te verbeter en generatiewe kunsmatige 
intelligensie (KI)-vermoëns bekend te stel. GoodHabitz trek voordeel uit belegging in 
produkverbeterings en ‘n meer gemete internasionale ontplooiingsprogram. In die geval van 
beide Stack Overflow en GoodHabitz, het die Groep ingegryp om besigheidsprestasie te verbeter. 
Ons sal die impak van hierdie intervensies mettertyd krities beoordeel.

Die Groep se balansstaat is sterk en sentrale kontant bedra VS$15.1mjd, insluitend korttermyn-
kontantbeleggings. Ons bly verbind tot ons beleggingsgraad-gradering en gedissiplineerde 
kapitaaltoewysing. Kapitaalinvestering gedurende 1H24 het altesaam VS$477m bedra.

In Junie 2023 het ons ŉ voorstel aangekondig om die Groep se struktuur te vereenvoudig deur 
die kruisbesit tussen Naspers en Prosus te verwyder. Die transaksie het sy ondernemings aan 
aandeelhouers gestand gedoen, met behoud van die voordele van die ruilaanbod wat in 
2021 aangegaan is. Die transaksie is in September 2023 afgehandel. Die voortspruitende 
vereenvoudigde struktuur behou die huidige ekonomiese eienaarskap van Prosus deur 
Naspers en verseker dat die Groep sy onbeperkte aandeelterugkoopprogram kan voortsit. 

Die Groep het in Junie 2022 ŉ onbeperkte aandeelterugkoopprogram van stapel gestuur wat 
deur die daaglikse verkoop van ŉ beperkte getal Tencent-aandele befonds word. Sedert die 
bekendstelling en tot en met 30 September 2023, het die gekombineerde beherende 
maatskappy-diskonto van Naspers en Prosus met ongeveer 17 persentasiepunte gedaal. Oor 
dieselfde tydperk het Prosus 210 413 966 van sy gewone N-aandele teen ŉ totale waarde van 
VS$13.9mjd teruggekoop. Dit verteenwoordig ’n beduidende diskonto teenoor hul NBW en het 
die NBW per aandeel met 7% laat toeneem. Die diskontovernouing en toename in die NBW 
per aandeel het waarde van sowat VS$25mjd vir aandeelhouers geskep. Ons bly verbind tot 
hierdie program omdat dit gelyktydig waarde vir aandeelhouers skep terwyl dit ons 
blootstelling aan Tencent en ons e-handelsportefeulje op ŉ per-aandeel-grondslag verhoog. 

Naspers befonds sy onbeperkte aandeelterugkoopprogram met gereelde verkope van 
Prosus-aandele. Teen 30 September 2023 het Naspers 67 715 575 Prosus gewone N-aandele 
ter waarde van VS$4.4mjd verkoop en 26 631 055 Naspers N- gewone aandele ter waarde 
van VS$4.3mjd teruggekoop. 

ŉ Rekonsiliasie van alternatiewe prestasiemaatstawwe met die ekwivalente IFRS-maatstawwe 
word onder ‘Ander inligting – Nie-IFRS finansiële maatstawwe en alternatiewe 
prestasiemaatstawwe’ van die verkorte gekonsolideerde tussentydse finansiële state verskaf.

Finansiële oorsig
Die Groep se finansiële hoogtepunte vir die ses maande geëindig 30 September 2023 word hieronder weergegee:

Ses maande geëindig 30 September 2023

Voortgesette bedrywighede
Omset
e-Handel  4 631  (290)  179  58  731  5 309  17  15 

Geklassifiseerde Advertensies5, 6  368  (3) —  17  84  466  23  27 
Kosaflewering7  1 911  (129)  160  94  408  2 444  23  28 
Betalings en Fintech  480  (7)  1  (45)  162  591  34  23 
Edtech  334  (141) —  1  17  211  9  (37)
e-Kleinhandel  1 236  3  8  (2)  72  1 317  6  7 
Ander  302  (13)  10  (7)  (12)  280  (4)  (7)

Sosiale en internetplatforms  11 309  (1 156) —  (594)  1 116  10 675  11  (6)
Tencent  11 309  (1 156) —  (594)  1 116  10 675  11  (6)

Media  111  (3) —  (12)  (9)  87  (8)  (22)
Korporatiewe segment — — — — — — — —
Intersegmenteel  (2) — — —  1  (1)  (50)  (50)
Ekonomiese belang uit voortgesette bedrywighede  16 049  (1 449)  179  (548)  1 839  16 070  13 —
Beëindigde bedrywighede5, 6  1 511  (625) —  (93)  (175)  618  (20)  (59)
Groep ekonomiese belang  17 560  (2 074)  179  (641)  1 664  16 688  11  (5)
Voortgesette bedrywighede
Handelswins
e-Handel  (820)  122  (14)  3  460  (249)  66  70 

Geklassifiseerde Advertensies5, 6  33 — —  7  70  110 >100 >100
Kosaflewering7  (381)  22  (10) —  214  (155)  60  59 
Betalings en Fintech  (97)  1  (2)  (2)  66  (34)  69  65 
Edtech  (178)  91 —  (1)  24  (64)  28  64 
e-Kleinhandel  (51) — —  (1)  25  (27)  49  47 
Ander  (146)  8  (2) —  61  (79)  44  46 

Sosiale en internetplatforms  2 497  (255) —  (159)  792  2 875  35  15 
Tencent  2 497  (255) —  (159)  792  2 875  35  15 

Media  3 — — —  (3) —  (100)  (100)
Korporatiewe segment  (98) — —  1  12  (85)  12  13 
Intersegmenteel — — — — — — — — 
Ekonomiese belang uit voortgesette bedrywighede  1 582  (133)  (14)  (155)  1 261  2 541  87  61 
Beëindigde bedrywighede5, 6 17 (193) — 9 52  (115)  (30) >(100)
Groep ekonomiese belang 1 599 (326)  (14) (146) 1 313  2 426 >100  52 
1   Syfers op die grondslag van ekonomiese belang ooreenkomstig die segmentele oorsig weergegee.
2   A + B + C + D + E.	 3   [E/(A + B)] x 100.	 4   [(F/A) – 1] x 100.
5   Vanaf 1 April 2022, na die skeiding van OLX Group, het die hoof-bedryfsbesluitnemer Avito se finansiële resultate afsonderlik nagegaan. Na die Groep se besluit om hierdie Russiese besigheid te verlaat, is Avito tot op die verkoopdatum as ŉ beëindigde 

bedrywigheid weergegee.
6   Vanaf 1 Maart 2023, na die Groep se besluit om die OLX Autos-sake-eenheid te verlaat, is sy werksaamhede wat van die hand gesit, as gehou vir verkoop geklassifiseer of wat teen 30 September 2023 gesluit is, as ŉ beëindigde bedrywigheid 

weergegee. Die OLX Autos-sake-eenheid is ŉ afsonderlike groot bedryfsafdeling ten opsigte van beide die eiesoortige aard van die besigheid en sy bydrae tot die bedryfsprestasie van die Groep.
7   Vanaf 1 April 2023 het iFood sy erkenning van inkomste van ’n bruto grondslag na ’n netto grondslag verander, as gevolg van ’n verandering in die dienste wat aan sy kliënte gelewer is.

Gekonsolideerde Groepsinkomste uit voortgesette bedrywighede het met VS$248m of 9% (14%) 
tot VS$3mjd gestyg, vanaf VS$2.8mjd in die vorige tydperk. Dit was hoofsaaklik te danke aan 
sterk omsetgroei in Geklassifiseerde Advertensies, Kosaflewering, en Betalings en Fintech. 
Handelsverliese het gevolglik van VS$365m tot VS$124m gekrimp. Die grootste bydraer van die 
daling in die handelsverlies uit voortgesette bedrywighede was die VS$232m-afname in die 
e-Handel-verwante gekonsolideerde handelsverlies tot net VS$38m. Ons gekonsolideerde 
Prosus-e-handelsbesighede het nou skaal bereik en is goed op dreef om winsgewend te raak.

Bedryfsverliese het met VS$315m tot VS$426m gestyg, hoofsaaklik weens ŉ waardedalingsverlies 
wat ten opsigte van ons Edtech-beleggings erken is. 

Te midde van uitdagende makro-ekonomiese toestande en die afname in sommige 
bedryfswaardasies het ons in die huidige tydperk waardedalingsverliese van VS$440m ten 
opsigte van klandisiewaarde erken vir Stack Overflow (VS$340m) in die OLX Autos-besigheid 
wat as gehou vir verkoop geklassifiseer is (VS$100m).

Ons het ook waardedalingsverliese van VS$175m erken ten opsigte van ekwiteitsverantwoorde 
beleggings met betrekking tot Skillsoft (VS$42m) en ongenoteerde ekwiteitsverantwoorde 
geassosieerde maatskappye in die Prosus Ventures-portefeulje soos gerapporteer in die Ander 
e-Handel-segment (VS$133m). 

Wins uit ekwiteitsverantwoorde resultate (ons aandeel in ekwiteitsverantwoorde beleggings se 
netto wins) het met VS$93m of 9% toegeneem, van VS$1.1mjd in die vorige tydperk tot 
VS$1.2mjd. Dit is toe te skryf aan verbeterde winsgewendheid in al ons ekwiteitsverantwoorde 
geassosieerde maatskappye, veral in die Kosaflewering-segment.

In Maart 2023 het ons die besluit aangekondig om die OLX Autos-sake-eenheid van die hand te 
sit. Alle werksaamhede van hierdie besigheid word as beëindigde bedrywighede aangegee, 
omdat hulle teen of 30 September 2023 van die hand gesit, as gehou vir verkoop geklassifiseer 
of afgehandel is. OLX Autos se werksaamhede wat voorheen as voortgesette bedrywighede 
weerspieël is vir 31 Maart 2023, word as beëindigde bedrywighede aangegee soos op 
30 September 2023. 

Kernwesensverdienste uit voortgesette bedrywighede het VS$0.9mjd bedra. Hierdie toename van 
90% (112%) was hoofsaaklik te danke aan groter winsgewendheid van ons gekonsolideerde 
e-handelsbesighede en ekwiteitsverantwoorde beleggings, in die besonder Tencent, en ‘n hoër 
netto rente-inkomste gedurende die tydperk. 

Wesensverdienste uit voortgesette bedrywighede het met VS$533m tot VS$593m gestyg.

Die Groep het 1% van Tencent se uitgereikte aandelekapitaal verkoop om die onbeperkte 
aandeelterugkoopprogram te befonds, wat gelei het tot ŉ wins van VS$2.9mjd gedurende die 
tydperk (1H23: VS$2.8mjd).

Vrye kontantinvloei het VS$597m bedra – ŉ beduidende VS$755m-verbetering teenoor die 
vorige tydperk. Dit was toe te skryf aan verbeterde winsgewendheid in die Kosaflewering-
segment en Geklassifiseerde Advertensies, asook beter bedryfskapitaalbestuur in 
e-Kleinhandel, en Betalings en Fintech. Met uitsluiting van OLX Autos, was vrye kontantinvloei 
VS$677m. Tencent bly ŉ groot bydraer tot ons kontantvloei, deur ŉ verhoogde dividend van 
VS$758m (FJ23: VS$565m).

Naspers het ’n netto skuldposisie van VS$88m, bestaande uit VS$15.1mjd sentrale kontant en 
kontantekwivalente (korttermyn-kontantbeleggings ingesluit), na aftrekking van VS$15.2mjd ten 
opsigte van sentrale rentedraende skuld (gekapitaliseerde bruikhuurverpligtinge uitgesluit). Ons 
het ook ŉ ongebruikte wentelkredietfasiliteit van VS$2.5mjd. ŉ Netto rente-inkomste van VS$148m 
is gedurende die tydperk aangeteken. 

Daar was vanaf 1 April 2023 geen nuwe of gewysigde rekeningkundige verklarings wat ’n 
beduidende invloed op die Groep se verkorte gekonsolideerde tussentydse finansiële state 
gehad het nie. 

Die maatskappy se eksterne ouditeur het nie vooruitskattings wat by hierdie bondige 
aankondiging van resultate ingesluit is, nagegaan of daaroor verslag gedoen nie.

Opstel van die bondige aankondiging van resultate
Die bondige aankondiging van resultate is opgestel onder toesig van die Groep se hoof finansiële 
beampte, Basil Sgourdos GR(SA). Hierdie resultate is op 29 November 2023 bekend gemaak.

ADB-program
Bank of New York Mellon bedryf ŉ Global BuyDIRECTSM-plan vir Naspers Beperk. Vir bykomende 
inligting, besoek gerus Bank of New York Mellon se webwerf by www.globalbuydirect.com of 
skakel ‘Shareholder Relations’ by 1-888-BNY-ADRS of 1-800-345-1612 of skryf aan: Bank of New 
York Mellon, Shareholder Relations Department – GlobalBuyDIRECTSM, Church Street Station, 
PO Box 11258, New York, NY 10286-1258, USA.

Belangrike inligting
Hierdie verslag bevat vooruitskouende verklarings soos omskryf in die Verenigde State se 
‘Private Securities Litigation Reform Act’ van 1995. Woorde soos ‘glo’, ‘verwag’, ‘van voorneme’, 
‘beoog’, ‘sal’, ‘beplan’, ‘kan’, ‘mag’, ‘streef’ en soortgelyke uitdrukkings word gebruik om sulke 
vooruitskouende verklarings te identifiseer, maar is nie die enigste manier waarop sulke 
verklarings geïdentifiseer kan word nie. Uiteraard hou vooruitskouende verklarings risiko en 
onsekerheid in omdat hulle op toekomstige gebeure en omstandighede betrekking het, en 
daarom moet hulle in die lig van verskeie belangrike faktore beskou word. Hoewel hierdie 
vooruitskouende verklarings ons standpunte en verwagtings weergee, kan ’n aantal risiko’s, 
onsekerhede en ander belangrike faktore meebring dat werklike ontwikkelinge en resultate 
wesenlik van ons verwagtings verskil. Die sleutelfaktore wat kan meebring dat ons werklike 
resultate of prestasies wesenlik van dié in die vooruitskouende verklarings verskil, is onder meer 
veranderings aan IFRS en die vertolkings, toepassings en praktyke onderhewig daaraan soos 
hulle op vorige, huidige en toekomstige tydperke van toepassing is; deurlopende en toekomstige 
verkrygings; veranderings in plaaslike en internasionale sake- en marktoestande soos wisselkoers- 
en rentekoersbewegings; veranderings in die plaaslike en internasionale regulatoriese en wetlike 
omgewings; veranderings in plaaslike en internasionale bedryfs-, maatskaplike, ekonomiese en 
politieke toestande; die voorkoms van arbeidsonderbrekings en nywerheidsonrus; en die 
uitwerking van beide huidige en toekomstige litigasie. Ons is geensins onder verpligting (en 
ontken uitdruklik enige sodanige verpligting) om vooruitskouende verklarings vervat in hierdie 
verslag, hetsy as gevolg van nuwe inligting, toekomstige gebeure of om enige ander rede, by te 
werk of te wysig nie. Ons kan geen gerusstelling verskaf dat vooruitskouende verklarings korrek sal 
blyk nie en beleggers word gemaan om nie te veel op enige vooruitskouende verklarings hierin 
staat te maak nie.

Verdere inligting
Hierdie bondige aankondiging van resultate is die verantwoordelikheid van die direkteure en is 
slegs ’n opsomming van die inligting in die volledige verkorte gekonsolideerde tussentydse 
verslag. Die volledige verkorte gekonsolideerde tussentydse verslag sal op 29 November 2023 
op SENS bekend gemaak word en is op die maatskappy se webwerf beskikbaar by www.
naspers.com en kan besigtig word op die JSE-skakel, https://senspdf.jse.co.za/documents/2023/
JSE/ISSE/NPN/Interims.pdf. Die verkorte gekonsolideerde tussentydse finansiële state vir die ses 
maande geëindig 30 September 2023 is deur Deloitte & Touche, ons onafhanklike ouditeur, 
nagegaan. Hul ongewysigde verslag is aangeheg by die verkorte gekonsolideerde tussentydse 
finansiële state beskikbaar by https://www.naspers.com/investors. Afskrifte van die volledige 
verkorte gekonsolideerde tussentydse verslag kan ook gedurende kantoorure sonder enige koste 
by die maatskappy se geregistreerde kantoor aangevra word. Enige beleggingsbesluit moet 
geneem word op grond van die volledige verkorte gekonsolideerde tussentydse verslag wat op 
SENS en op die maatskappy se webwerf verskyn.

Die inligting in hierdie bondige aankondiging van resultate is verkry uit die nagegane inligting 
wat op SENS gepubliseer word, maar die bondige aankondiging van resultate self is nie 
nagegaan nie.

Namens die direksie 

Koos Bekker 	 Ervin Tu
Voorsitter 	 Tussentydse uitvoerende hoof

Kaapstad
28 November 2023


